
            12 SEPTEMBRIE 
RUGĂCIUNEA SF.MUCENIC 

ALEXIE VOROŞIN DE LA ELNATSK 
Молитва святому мученику  

блаженному Алексию Елнатскому    
   О, славне мучениче блаженне Алексие, заступниче 
наш богоданный и богопрославленный! К тебе 
припадаем, обремененнии грехми, к тебе взываем, 
скорбьми отягченнии. Воздохни о нас пред Спасом 
Христом, да не прогневается на нас, нерадивых и 
ленивых, прослези и пред Пречистою Материю Его, да 
пробавит милость Свою на нас и вседержавным 
покровом Своим да защитит нас от враг видимых и 
невидимых. Вемы тя, святе, изряднаго молитвы 
подвижника, вемы тя яко прозорлива о людех 

предстателя, вемы тя и мученика доблественнаго. 
Сего ради, подвигом жития твоего озареннии, души 
наша предаем молитвенному заступлению твоему, 
ныне и присно и во веки веков. Аминь. 

